
 
VENDIM 

Nr.753, datë 5.11.2004 
 

PËR PËRDORIMIN E FONDEVE BUXHETORE E TË PROCEDURËS “PROKURIM I 
DREJTPËRDREJTË” PËR REHABILITIMIN E INFRASTRUKTURËS NË KOMUNAT VIG-
MNEL, HAJMEL DHE BASHKINË E VAUT TË DEJËS, NË QARKUN E SHKODRËS, DHE 

PËR DHËNIE NDIHME FAMILJEVE TË DËMTUARA NGA PËRMBYTJET E LUMIT 
GJADËR 

 
Në mbështetje të nenit 100 të Kushtetutës, të pikës 3 të nenit 17 të ligjit nr.7971, datë 

26.7.1995 “Për prokurimin publik”, të ndryshuar, të neneve 21 e 27 të ligjit nr.8379, datë 29.7.1998 
“Për hartimin dhe zbatimin e Buxhetit të Shtetit të Republikës së Shqipërisë”, të neneve 7 e 10 të ligjit 
nr.9165, datë 23.12.2003 “Për Buxhetin e Shtetit të vitit 2004” dhe  të neneve 31 e 32  shkronja “a” të 
ligjit nr.8756, datë 26.3.2001 “Për emergjencat civile”, me propozimin e Ministrit të Pushtetit Vendor 
dhe të Decentralizimit, Këshilli i Ministrave 

VENDOSI: 
 
1. Ministria  e Pushtetit Vendor dhe e Decentralizimit, nga buxheti i vitit 2004, zëri “Për 

emergjencat”, t’i kalojë komunës Vig-Mnel të qarkut të Shkodrës, fondin prej 5 000 000 (pesë 
milionë) lekësh, për ndërtimin e këmbëve të urës në lagjen Gjinaj. 

2. Lejimin e Ministrisë së Bujqësisë dhe të Ushqimit që, për fondin prej 16 000 000 
(gjashtëmbëdhjetë milionë) lekësh, nga buxheti i miratuar për vitin 2004, zëri “Investime”, të përdorë 
procedurën “Prokurim i drejtpërdrejtë” me Drejtorinë Rajonale të Ujërave, Shkodër, të ndarë si më 
poshtë vijon: 

a) 8 000 000 (tetë milionë) lekë për riparimin e pritave të dëmtuara nga lumi Gjadër, në lagjet 
Gjinaj dhe Kaster të komunës Vig-Mnel në qarkun e Shkodrës. 

b) 8 000 000 (tetë milionë) lekë për riaftësimin e tokës bujqësore të zhavorrizuar në komunën 
Vig-Mnel (50 ha) e në komunën Hajmel (3.1 ha) në qarkun e Shkodrës. 

3. Lejimin e Ministrisë së Transportit dhe të Telekomunikacionit që, për fondin prej 20 500 000 
(njëzet milionë e pesëqind mijë) lekësh, të miratuar në buxhetin e vitit 2004, zëri “Investime”, të 
përdorë procedurën “Prokurim i drejtëpërdrejtë”, me shoqëritë si më poshtë vijon: 

a) 20 000 000 (njëzet milionë) lekë me shoqërinë “Eurostar” sh.p.k., për ndërtimin e 
argjinaturës në rrugën Vau i Dejës-Lezhë, në vendin e quajtur Gurrëz, komuna Hajmel në qarkun e 
Shkodrës. 

b) 500 000 (pesëqind mijë) lekë me shoqërinë “Albaprojekt” sh.p.k., për kryerjen e 
supervizionimit të punimeve në argjinaturë. 

4. Komunës Vig-Mnel, në qarkun e Shkodrës, në buxhetin e miratuar për vitin 2004, t’i 
shtohet fondi prej 45 900 000 (dyzet e pesë milionë e nëntëqind mijë) lekësh për t’ua shpërndarë si 
ndihmë kryefamiljarëve të fshatit Kullajxhi, Vig, Mnel e Vogël dhe Mnel e Madhe, të cilëve u janë 
dëmtuar banesat nga përmbytjet e lumit Gjadër, sipas shtojcës nr.1, që i bashkëlidhet këtij vendimi. 

Kryefamiljarët me numrin rendor 1 deri 27 (përfshi dhe numrin 27) të shtojcës nr.1, të lidhin 
aktmarrëveshjen me komunën Vig-Mnel për ndërtimin e banesave të reja, në vendin e përcaktuar nga 
kjo komunë, sipas studimit të kryer nga njësia e menaxhimit të veprave ujore. 

5. Komunës Hajmel në qarkun e Shkodrës, në buxhetin e miratuar për vitin 2004, t’i shtohet 
fondi prej 6 300 000 (gjashtë milionë e treqind mijë) lekësh për t’ua shpërndarë si ndihmë 
kryefamiljarëve të fshatit Hajmel, të cilëve u janë dëmtuar banesat nga përmbytjet e lumit Gjadër, 
sipas shtojcës nr.2, që i bashkëlidhet këtij vendimi.  

6. Bashkisë së Vaut të Dejës në qarkun e Shkodrës, në buxhetin e miratuar për vitin 2004, t’i 
shtohet fondi prej 5 650 000 (pesë milionë e gjashtëqind e pesëdhjetë mijë) lekësh për t’ua shpërndarë 
si ndihmë kryefamiljarëve të fshatrave Naraç e Gomsiqe dhe qytetit të Vaut të Dejës, të cilëve u janë 
dëmtuar banesat nga përmbytjet e lumit Gjadër, sipas shtojcës nr.3, që i bashkëlidhet këtij vendimi. 

7. Fondi prej 57 850 000 (pesëdhjetë e shtatë milionë e tetëqind e pesëdhjetë mijë) lekësh të 
përballohet nga fondi rezervë i Këshillit të Ministrave. 

8. Ngarkohen Ministri i Financave, Ministri i Pushtetit Vendor dhe i Decentralizimit, Ministri 



i Bujqësisë dhe i Ushqimit, Ministri i Transportit dhe i Telekomunikacionit dhe prefekti i qarkut të 
Shkodrës për zbatimin e këtij vendimi. 

Ky vendim hyn në fuqi menjëherë. 
 

KRYEMINISTRI 
Fatos Nano 

